Skjal E í lm.nr. 42/2002

-----Oprindelig meddelelse-----

Fra: Ari Johanneson [mailto:arij@vmr.fo] 

Sendt: 11. februar 2003 10.09

Til: Kristina Samuelsen

Emne: RE: Spurningar til løgtingsmál nr. 42/2002

Hey Kristina!

Víst verður samskifti okkara millum viðvíkjandi uppskot til løgtingslóg um bann av evnafrøðiligum vápnum.

Sum eg nevndi fyri tær í telefonini fyri løtu síðani, havi eg í løtuni ikki møguleika at svara uppá hvørji yvirlit finnast av viðkomandi evnafrøðiligum evnum í Føroyum, og heldur ikki kann eg endaliga skjalprógva um evni til impregnering av nótum í alibrúkum og heilivágur, ið verður nýttur í alibrúkum, stendur fyri størstu nøgdunum av slíkum evnum í Føroyum.

Um tað er avgerðandi fyri Uttanlandsnevndina at fáa skjalprógv uppá hvørji evnafrøðilig  evni finnast, er, sum eg fyrr havi víst á, neyðugt at ein kanning verður gjørd í samráð við vinnuna. 

Annars upplýsti Sigmund Ísfeld fyri mær í telefon, at lógin legði ikki upp til at banna slíkum evnum í Føroyum, men heldur at lógin legði upp til at møguleikar skulu verða fyri at fáa neyðugt taltilfar yvir nýtsluna av slíkum evnum í vinnuni. Og tað dugi eg ikki at síggja er annað enn eitt náttúrligt krav sum tað almenna kann stilla yvir fyri vinnuni um hetta er neyðugt. 

Sig mær frá um aðrir spurningar eru. 

Vinarlig heilsan

Ari Johaneson 

-----Oprindelig meddelelse-----

Fra: Kristina Samuelsen 

Sendt: 21. januar 2003 12.20

Til: 'Ari Johanneson'

Emne: SV: Spurningar til løgtingsmál nr. 42/2002

Hey Ari

Málið varð umrøtt á fundi í uttanlandsnevndini í morgun. 

Nevndin gjørdi av, vísandi til teldubrøvini, ið nú eru komin frá tær og Bárði Enni, at heita á Vinnumálaráðið, um at upplýsa fyri nevndini, hvørt Heilsufrøðiliga Starvsstovan, og harvið eisini Vinnumálaráðið, tekur undir við viðmerkingunum til uppskotið (t.e. løgtingsmál nr. 42/2002), sum eru soljóðandi:

"Báðir stovnar hava boðað frá, at teir meta ikki, at evni, sum viðkoma sáttmálanum, verða goymd ella nýtt í týdningarmiklum nøgdum í føroyskum umveldi." 

Stovnarnir, sum víst verður til,eru Heilsufrøðiliga Starvsstovan og Landsapotekarin.

Biðið verður um svar skjótast gjørligt.

Heilsan Kristina

-----Oprindelig meddelelse-----

Fra: Ari Johanneson [mailto:arij@vmr.fo] 

Sendt: 21. januar 2003 09.46

Til: Kristina Samuelsen

Cc: benni@hfr.fo

Emne: RE: Spurningar til løgtingsmál nr. 42/2002

Hey Kristina!

Fyri at kunna viðgera og svara spurningi tykkara á nøktandi hátt, er neyðugt, at vit fáa greitt at vita, hvørji kemisk evni talan verður um at banna, í sambandi við møguliga bannan av evnafrøðiligum vápnum. Síðani má ein kanning gerast av nýtsluni av kemiskum evnum í øllum føroyska ídnaðinum, fyri at kunna finna út av, um eitt møguligt bann kann raka føroyska ídnaðin.

Vinarlig heilsan

Ari Johanneson

-----Oprindelig meddelelse-----

Fra: Ari Johanneson [mailto:arij@vmr.fo] 

Sendt: 15. januar 2003 13.57

Til: Kristina Samuelsen

Emne: RE: Spurningar til løgtingsmál nr. 42/2002

Ja, eg haldi tað er eitt gott hugskot, at vit senda eitt skrivligt svar til fundin komandi týsdag, 21. januar. Eg tosi við Bárð Enni um hetta.

Vinarlig heilsan

Ari

-----Original Message-----

From: Kristina Samuelsen [mailto:kris@logting.fo]

Sent: 15. januar 2003 12:53

To: Ari Johanneson

Subject: SV: Spurningar til løgtingsmál nr. 42/2002

Trupulleikin hjá mær er, at nevndin hevur sett nakrar spurningar til Vinnumálastýrið/Heilsufrøðiligu Starvsstovuna, ið vit ikki hava fingið svaraðar skrivliga, men bert við tínum viðmerkingum í gjár. Eg bar tínar viðmerkingar víðari til nevndina á fundinum í gjár, men áðrenn eg skrivi nakað í gerðabókina, kundi eg hugsa mær, at tú góðtekur tað. Ein annar møguleiki er, at tit senda mær eitt skrivligt svar upp á spurningarnar til næsta fund komandi týsdag 21. januar, so skrivi eg bert í gerðabókina fyri fundin í gjár, at einki skrivligt svar varð komið.

Kristina

-----Oprindelig meddelelse-----

Fra: Bárður Enni [mailto:BENNI@hfs.fo] 

Sendt: 15. januar 2003 13.36

Til: 'Ari Johanneson'; Kristina Samuelsen

Emne: SV: Spurningar til løgtingsmál nr. 42/2002

Til Kristinu Samuelsen og Ara Johannesen.

Fyrst er at siga, at eg KENNI ikki sáttmálan, talan er um, men tað ljóðar MERKILIGT, um heilivágur til alivinnuna kemur undir sáttmálan. Tað var tað, ið bleiv sagt í gjár í telefonini. Skal eg á nakran hátt citerast, skal eg hava ein skrivligan fyrispurning, og tað verður latið eitt skrivligt svar. So einkult er tað!

Viðv. nýtsluni av heilivági í alivinnuni, sendi eg hetta til Ara Johannesen í gjár:

T-bræv í gjár byrjar:

"Ari, her eru nøkur rund tøl, sum tíverri ikki liggja í frágreiðingini á netinum, men hetta eru RUND tøl yvir heilivágsnýtslu:


1998
1999
2000
2001

Antibiotika
2.500 kg
4.000 kg
1.000 kg
1.000 kg

Lúsamiddul

30 kg
130 kg
10 kg
10 kg

Vinarliga

Bárður Enni", T-bræv í gjár endar.

Vinarliga

Bárður Enni 15/1/2003

-----Oprindelig meddelelse-----

Fra: Ari Johanneson [mailto:arij@vmr.fo]

Sendt: 15. januar 2003 10.20

Til: Kristina Samuelsen

Cc: benni@hfs.fo

Emne: RE: Spurningar til løgtingsmál nr. 42/2002

Góða Kristina!

Eg haldi, at rættast er, at tit halda tykkum til tær formellu viðmerkingarnar frá Heilsufrøðiligu Starvsstovuni/Løgmansskrivstovuni viðv. málinum, tí sum eg eisini nevndi fyri tær í telefonini, havi eg ikki í løtuni møguleika at siga fyri vissu, at "einki yvirlit finst yvir, hvar og hvat finst av viðkomandi evnafrøðilugum evnum í Føroyum". 

Helst eru evni til impregnering av nótum í alibrúkum og heilivágur, stórsti parturin, sum verður nýttur í alibrúkunum av slíkum evnum í Føroyum, men aftur har havi eg ikki havt møguleikar fyri at eftirkannað hetta endaliga. 

Tað, sum Bárður Enni m.a. upplýsti fyri mær í telefonsamrøðu, var, at hann "ikki metir, at heilivágur kemur undir sáttmálan". Eg sendi tí eisini hendan teldupostin til Bárð til kunningar.  

Sig mær frá um møguligir aðrir spurningar eru.

Vinarliga

Ari

-----Original Message-----

From: Kristina Samuelsen [mailto:kris@logting.fo]

Sent: 15. januar 2003 09:48

To: Ari Johanneson

Subject: Spurningar til løgtingsmál nr. 42/2002

Hey Ari 

Fyri ikki at sitera teg skeivt í gerðabókini hjá uttanlandsnevndini, kundi eg hugsa mær at fingið upplýsingarnir frá tær skrivliga.

Tað eg fekk burtur úr telefonsamrøðuni varð:

· at einki yvirlit er yvir, hvar og hvat finst av viðkomandi evnafrøðilugu evnum í Føroyum, 

· at evni til impregnering av nótum í alibrúkum og heilivágur, ið verður nýttur í alibrúkum, stendur fyri størstu nøgdunum av slíkum evnum í Føroyum,

· at  Heilsufrøðiliga Starvsstovan ikki metir, at heilivágur kemur undir sáttmálan, 

· at tit vísa til viðmerkingarnar í uppskotinum hjá løgmansskrivstovuni.

Kanst tú siga mær, um hetta er rætt skilt, og um eg havi fingið alt við?

Kristina
